
Čudesni Vehid Gunić 
 
Hatemina Ključanin-Islamović 

 

Kada se na poziv okupljanja oko 
knjige i bosanskog pisca napuni sala, 
ne jednom već desetak puta to jeste 

vijest, kada jedan pisac na jednoj 
večeri proda dvadesetak knjiga to 

graniči sa nevjerovatnim a kad samo 
na jednoj večeri proda sve knjige 

koje je planirao za desetak promocija 
onda je to čudo. To bosansko čudi i 

ako djeluje nevjerovatno se ipak 
desilo, čudak je Vehid Gunić i njegovo besmrtno kazivanje o 

Bosni, Bosancima, ljudima i neljudima. 
 

"Bosanci su najraseljeniji narod na ovoj planeti, razasut na 
preko 130 zemalja to je samo jedan dio njihove "razasute" 
tragedije drugi je eto taj da su Bosanci, preciznije Bošnjaci 
bez sumnje jedini narod na svijetu koji se bez trunke stida 

znaju faliti kako ne čitaju ili kako nikad knjigu nisu 
pročitali", objašnjava Gunić povezujući dvije tragedije u jednu, 

onu razasutu i ovu tragediju ne čitanja. 
 

Jedna od tih književnih večeri je 
upriličena i u Vernamu a Gunić je 
nastupio sa Uzeirom Bukvićem i 
Ševkom Kadrićem. Pozdravljajući 

Gunićevu istrajnost u promoviranju 
pisane riječi i nevjerovatan uspjeh 

u okupljanju Bosanaca i 
Hercegovaca oko nje, Udruženje 

BiH pisaca u Skandinaviji i 
izdavačka kuća "Hamlet" su mu na 
književnoj večeri u Vernamu uručili 

posebno priznanje i predali poklon. 
 

 



 
"Ovo književno veče u Vernamu ali i putovanje Vehida Gunića kroz 

Skandinaviju će biti upamćeno po nevjerovatnom okupljanju 
Bosanaca oko knjige. Takvo i toliko okupljanje nije pratilo ni 

mnogo znakovitije bosanske pisce koji su ove krajeve pohodili u 
različitim prigodama. To književno osvježenje i upornost mi 
najljepše pozdravljamo a Guniću čestitamo", rekao je Kadrić 

predajući poklon i priznanje Guniću. 

